
1. Zaokružite netačnu tvrdnju:

a. Nativna radiografija abdomena je indikovana kod sumnje na opstrukciju crijeva
b. Nativna radiografija abdomena je indikovana kod sumnje na perforaciju nekog od šupljih trbušnih organa 
c. Nativna radiografija abdomena je indikovana kod sumnje na gastritis
d. Nativna radiografija abdomena je indikovana kod sumnje na prisustvo stranog tijela

2. Zaokružite netačnu tvrdnju:

a. Pneumoperitoneum označava  prisustvo gasa u slobodnoj trbušnoj duplji
b. Normalna je pojava da gas iz digestivne cijevi izađe u peritonealnu šupljinu
c. Pneumoperitoneum se najbolje vidi na rendgenogramu srca i pluća
d. Pneumoperitoneum se rendgenološki manifestuje kao srpasta rasvjetljenja pod kupolama dijafragme 

3. Zaokružite netačnu tvrdnju:

a. Ileus je potpuni prekid pasaže na nivou tankog ili debelog criieva 
b. Fiziološki aerolikvidni nivo se nalazi pod desnom kupolom dijafragme i odgovara gasnom mjehuru želuca
c. Ileus može biti paralitički
d. Ileus se rendgenološki može manifestovati kao gasom distendirane vijuge crijeva

4. Zaokružite tačnu tvrdnju:

a. Ahalazija je neuromuskularni poremećaj duodenuma
b. Kod malignih oboljenja jednjaka se pored RTG EGD može primjeniti i kompjuterizovana tomografija – CT jer je pacijent izložen manjoj dozi jonizujućeg zračenja
c. Funkcionalni – Barschonijevi divertikulumi jednjaka nastaju kao posledica inervacije
d. Divertikulum jednjaka se rendgenološki vidi kao minus u sjenci kružnog ili trouglastog oblika

5. Zaokružite netačnu tvrdnju:

a. Niša je glavni i direktni znak ulkusa želuca
b. Indirektni znaci ulkusa želuca su ulkusna niša i Hamptonova linija
c. Ulkus želuca se može pojaviti u različitim dijelovima želuca
6. Zaokružite netačnu tvrdnju:

a. Egzofitični tip karcinoma želuca se radiološki prezentuje kao cirkularno manje ili više simetrično zadebljanje zida želuca nepravilnih ivica koje sužava lumen želuca
b. Vegetantni tip karcinaoma želuca se radiološki prezentuje kao lakunarni defekt u kontrastnom punjenju želuca, nepravilnog oblika, nepravilnih ivica
c. Skirusni tip karcinoma želuca se radiološki prezentuje kao cirkularno manje ili više simetrično zadebljanje zida želuca nepravilnih ivica, sužava lumen želuca
d. Ulcerativni tip karcinoma želuca se karakteriše kraterima , nepravilnih rubova, neravnog dna

7. Zaokružite netačnu tvrdnju

a. Hijatus hernija predstavlja prolaps dijela želuca kroz ezofagealni otvor na dijafragmi
b. Kratak ezofagus može biti propraćen hijatus hernijom želuca
c. Ahalazija je tip hijatus hernije želuca
d. Nekad se može javiti paraezofagusna hijatus hernija želuca

8. Zaokružite netačnu tvrdnju

a. Morbus Crohn je hronično inflamatorno oboljenje tankog crijeva
b. Morbus Crohn karakterišu lezije na preskok
c. Kod Morbus Crohn se promjene najčešće javljaju u nivou bulbusa duodenuma 
d. Ulcerozni kolitis karakteriše zahvatanje dužeg segmenta crijeva

9. Zaokružite tačnu tvrdnju

a. Ulcerozni kolitis najčešće zahvata terminalni ileum
b. Morbus  Crohn se u akutnom fulminantnom oblika manifestuje kao toksični megakolon
c. Ahalazija je neuromuskularni poremećaj jednjaka
d. Divertikulumi debelog crijeva se radiološki vide kao kružni ili ovalni minusi u sjenci uz konturu crijeva

10. Zaokruži netačnu tvrdnju

a. Najčešći benigni tumor debelog crijeva  je polip
b. Na irigografiji se polip vidi kao kružni jasno ograničeni višak u sjenci različite veličine
c. Najčešći maligni tumor debelog crijeva je karcinom
d. Infiltrativni tip karcinoma debelog crijeva se karakteriše cirkularnim sužavanjem lumena

11. Zenkerov divertikulum pripada grupi:

a. Trakcionih divertikuluma,
b. Pulzionih divertikuluma,
c. Funkcionalnih-Baršonijevih divertikuluma.

12. Haudekova niša se radioskopski prikazuje kao:

a. Ivična ili profilna niša izvan konture želuca homogeno ispunjena kontrastom;
b. Niša u tri sloja: Barijumsko mlijeko, iznad koga je sloj tečnosti i gas;
c. Minus u sjenci iregularnih kontura;
d. Plus u sijenci bubrežastog oblika, homogeno ispunjen kontrastnim sredstvom.

13.   Morbus Chron se radioskopski prikazuje kao:

a. Brojne ivične ulceracije izgleda trna ruže uz pseudopolipoidna rasvjetljenja terminalnog ileuma;
b. Pseudopolipozna rasvjetljenja lokalizovana u jednom dužem segmentu kolona;
c. Ovalni ili okrugli plus u sjenci kolona;
d. Multipli ovalni defekt u punjenju lokalizovani u descendentnom kolonu;

14. Razlika između ulceroznog kolitisa i Kronove bolesti (Zaokružite tačne odgovore):
a. U ulceroznom kolitisu lezije crijeva su na preskok, odvojene zdravim segmentima;
b. Haustre coli u Kronovoj bolesti dugo ostaju očuvane; 
c. Kod Kronove bolesti lezije crijeva su na preskok, odvojene zdravim segmentima;
d. Haustre coli u ulceroznom kolitisu se gube kasno.

15. Akutni ulcus duodenuma radioskopski se prezentuje kao:

a. Minus u sjenci duodenuma  iregularnih kontura;
b. Ovalni defekt u punjenju kontrastnim sredstvom;
c. Ovalni depo barijumskog kontrasta okružen transparentnom zonom periulceroznog haloa;
d. Ulkusna niša prema kojoj konvergiraju nabori sluznice uz deformaciju bulbusa.

